
Vasega tu’'u-fa’atasi le matutua: fa'lamatalaga mo matua
ma tausi fanau

O a vasega tu’'u-fa’atasi le matutua?

O vasega tu'u-fa’atasi le matutua e aofia ai tamaiti mai vasega ‘ese’ese. O vasega nei e ono
aofia ai tamaiti mai la’asaga ta’itasi o le silapasi poo ni la’asaga ‘ese’ese o le silapasi.

O le silapasi 0 a'oga i NSW e fa’amaopoopoina i la’asaga nei:
La’asaga Amata 1: Aoga Amata La’asaga 1: Tausaga 1 ma le Tausaga 2

La’asaga 2: Tausaga 3 ma le Tausaga 4 La’asaga 3: Tausaga 5 ma le Tausaga 6

E a'oa’oina tamaiti i la’asaga o le silapasi e talafeagai ma i latou, pe o vasega tu’u-fa’atasi le
matutua poo vasega o tausaga ta’itasi. Fa'ata’ita’iga, o tamaiti Tausaga 2 i se vasega Tausaga
1/2 e a’oa’oina le silapasi Tausaga 2 (La'asaga 1) e pei ona a’oa'oina e se tamaititi i le Tausaga 4 i
se vasega Tausaga 4/5/6 le silapasi Tausaga 4 (La'asaga 2).

Aisea eonoiaiile a'oga ala’'u tama vasega tu'u-fa’atasi le matutua?

O vasega tu'u-fa’atasi le matutua e ta’atele i a'oga i Ausetalia ma e ono fa’avaeina ona o:

Auala e fa’atonu ai avanoa -o le aofa’i o tamaiti e ‘ese’ese i tausaga ta’itasi. O vasega
tu’u-fa’atasi le matutua e fa’apaleni ai le aofa’i o tamaiti i vasega.

Penefiti i le a'0oaoina-e ono fa'aaoga e a'oga le faiga lenei o vasega ona o le penefiti e
maua mai ai i le a'oa’oina ma le ola manuia o fanau.

Aoga to’alaiti -0 vasega tu’u-fa’atasi le matutua e ta’atele i a'oga to’alaiti ma nu’ui tua,
ma e fesoasoani i le fa’atumuina o vasega.

E fa’apefea ona fa'atulaga tamaiti i vasega tu'u-fa’atasi le matutua?
E fuafuaina e pule ma faia’oga le fa'atulagana o vasega i le iloiloina o le:

Tulaga a’oa’oina ma tausinio o se tamaititi.

Va'aiga lautele i tamaiti i se a'oga.

Paleni o le atamai, mea e fiafia iai ma mana’oga o le a’oa’oina.

Manuia lautele ma faiga uo.

Auala siliona aoga i le a'oa’'oina o le silapasi.

Fa’'atulagaina o mea e fetu’una’i ma fesoasoani lagolago i totonu o le a'oga.

O le fa'atulagana o vasega e faia mo le manuia o tamaiti ma lagolagoina ai lo latou a’oa’oina.
O le tu’'uina i se vasega tu’u-fa’atasi le matutua, e le fa’auigaina o se tamaititi ua maualuga atu
pe maualalo mai lona la’asaga i le silapasi.

O le ase va'aiga i a'ogaivasega tu'u-fa’atasi le matutua?

E fuafuaina e faia'oga lesona e fa'’aaogaina ai le silapasi a a'oga i NSW ma fetu’'una’i a latou
lesona e fa’atatau i mana'oga o tamaiti. E fa’aigoaina o le tu’u ‘ese’eseina (differentiation) ma o
se faiga e molimauina i potu a’'oga uma ona e ‘ese’ese la’asaga o le a'oa’oina o tamaiti.

| vasega tu’u-fa’atasi le matutua, e ‘ese’ese auala e faia ai lesona a faia’oga e tulei ai le a'oa’oina
o tamaiti. E ono aofia ai le:

aofia fa'atasi o tamaiti uma i le vasega mo nisi o lesona
galulue i vaega to’alaiti mo ni lesona fa’apitoa
tu’u ‘ese’esina o mata’upu e fai ma lu’i fa’afaigata pe fesoasoani

fetu’'una’i lesona ma mata’upu poo auala e fa’atino ai e tamaiti mea ua latou a'oa’oina.

Tali o au fesili
E ono to’esea ai le taimi e feagai ai le faia’'oga ma la’u tama?

O le fa'atulagana o vasega e |é fa'alagolago iai le taimi e feagai ai se faia’'oga ma se tamaititi.
E fuafua e faia’oga a latou lesona ma le iloa e ‘ese’ese la'asaga o le a'oa’oina o tamaiti e pei lava
o vasega e ta'itasi tausaga.

E toe fai fa’alua e la’'u tama galuega ua uma ona ia faia?

E maitau e faia’'oga la’asaga o le a'oa’oina o tamaiti ma fuafua fa’atatau iai a latou lesona.
E fa’aauau ona faia e tamaiti lesona mai a latou silapasi talafeagai ma lagolagoina i le aga’i atu
i vaega fou o le a'oa’oina.

E fa’aauau ona va’ai la’u tama i ana uo?

E silasila le a'oga i faiga uo a tamaiti i le fuafuaina o vasega. E mafai fo'i e tamaiti ona feiloa’i
ma a latou uo i taimi o malologa ma isi fa’atasiga a le a'oga atoa.

E a’afia le a'oa'oina o la’u tama i vasega tu’u-fa’atasi le matutua?

E fa’aaogaina e faia'oga auala e fa'atatau i le tulaga ua iloiloina i le maualuga ma mana’oga o le
a’‘oa’oina o tamaiti ta'ito’atasi. O le tulaga lea e faia i soo se vasega lava.

E maua ai e la’'u tama ni avanoa mo le fa’alauteleina ma tuleia ai lona filigai le
a'oga?

O a'oga uma a le malo i NSW e lagolagoina tamaiti e maoa’e le tulaga atamai i lalo o le Faiga
Fa'avae mo Tulaga Maoa’e ma Atamai a le matagaluega. E va’ai faia’oga i tamaiti e molimauina
ai se tulaga maualuga i le a'oa’oina ma fuafuaina a latou lesona e tulei ai le a'oa’oina o tamaiti
nei e tusa ma le malosi. O le tu’uina i se vasega tu’u-fa’atasi le matutua, e lé fa’atapula’aina ai ia
avanoa.

E fa'apefea ona lagolagoina tamaiti e iai mana’oga tumau i vasega tu’u-fa’atasi le
matutua?

O tamaiti e iai mana’oga tumau e matua lagolagoina lo latou a'oa’oina i soo se vasega, pe o
vasega masani poo vasega lagolagoina fa'apitoa. E iloa e le faia’oga le tulaga, mana’oga sini
‘autd o tamaiti uma ma fa’aaogaina metotia fa'a-faia'oga ‘ese’ese, fetu’'una’iga talafeagai

i vaega e mana’omia ai, ma fa'asagatonu lesona i le lagolagoina o tamaiti ta’ito’atasi ina ia
manuia. O fa’ai’'uga nei e faia fa’atasi ma tamaiti i taimi e talafeagai ai, atoa ai ma matua, tausi
fanau ma isi tagata faigaluega i le a'oga. O le tu'uina i se vasega tu’u-fa’atasi le matutua e lé
suia ai fesoasoani lagolago ua fa’atulagaina mo tamaiti.

O le a se fa'ai'uga mai su’esu’ega?

O le tulaga maualuga fa’a-faia’oga e sili atu ona taua i le a'oa’oina o fanau i a'oga, ma e sili

atu lona aoga nai lo le aofa’i o tamaiti i se vasega, fa'atulagana o vasega ma nisi lava vaega.
Uailoai su’esu’ega o tamaiti i vasega tu’u-fa’atasi le matutua e tutusa lava le tulaga a’oa’oina
ma tamaiti i vasega ta’itasi tausaga pe a matua lelei ona fuafuaina lesona ma maua e tamaiti
fesoasoani lagolago talafeagai. O vasega tu'u-fa’atasi le matutua, e iloa ai fo'i e tamaiti le taua
o le galulue felagolagoma’i, fa'apalepale ma mafutaga fealofani maisi e ‘ese le matutua poo le
tulaga a’oa’oina.

‘Au’aunaga Fa'amatala’'upu i le Telefoni

A fa'apea e te mana’omia nisi fa'lamatalaga, fa'amolemole fa'afeso’ota’i le pule o le a'oga. A e
mana’omia se fa’amatala’'upu e fesoasoani i le talanoaga, vala’au le ‘Au’aunaga Fa’amatala’upu
i le Telefoniile 131450 ma talosaga iai mo se fa'amatala’upu i le Gagana Samoa. Ta'uii le tali
telefoni le numera e te fia talanoa iai, ona ia fa’atulagaina lea o se fa’amatala’'upu e fesoasoani
atu i lau fa’'atalanaoaga. E te |€ totogia lenei ‘au’anaga.

